
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 114 12-10-2026-ല്‍ മറുപടിയ്ക്ക്

സാമൂഹ്യസുരക്ഷാ പെന്‍ഷന്‍

ചോദ്യം ഉന്നയിച്ച അംഗങ്ങൾ

ശ്രീ. സി. കെ. കാസിം

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  സാമൂഹ്യസുരക്ഷാ പെന്‍ഷന്‍ നല്‍കുന്നതിനുള്ള മാനദണ്ഡങ്ങള്‍ എന്തൊക്കെയാണെന്ന്

വ്യക്തമാക്കാമോ;

മറുപടി: സാമൂഹ്യ സുരക്ഷാ പെന്‍ഷന്‍ അനുവദിയ്ക്കുന്നതിനുള്ള മാനദണ്ഡങ്ങള്‍,

നിബന്ധനകള്‍, സ്പഷ്ടീകരണങ്ങള്‍ എന്നിവ സംബന്ധിച്ച് പുറപ്പെടുവിച്ചിട്ടുള്ള

ഉത്തരവുകളും സര്‍ക്കുലറുകളും ക്രോഡീകരിച്ച് 23.09.2020-ലെ സ.ഉ.(എം.എസ് )നം.

97/2020/ധന പ്രകാരം ഉത്തരവായിട്ടുണ്ട്.     ടി   ഉത്തരവിലേയും, പ്രസ്തുത തീയതിയ്ക്കു

ശേഷം പുറപ്പെടുവിച്ചിട്ടുള്ള ഉത്തരവുകൾ/ സര്‍ക്കുലറുകൾ എന്നിവയിലെ   

നിബന്ധനകൾക്കും മാനദണ്ഡങ്ങള്‍ക്കും   അനുസൃതമായി മാത്രമാണ്   തദ്ദേശ സ്വയം

ഭരണ സ്ഥാപനങ്ങൾ ക്ഷേമ പെൻഷനുകള്‍ അനുവദിച്ചു വരുന്നത്.   23.09.2020-ലെ

സ.ഉ.(എം.എസ് )നം. 97/2020/ധന ഉത്തരവിന്റെ പകര്‍പ്പ് അനുബന്ധം (1) ആയി

ചേര്‍ക്കുന്നു.

(ബി)  ഏതൊക്കെ വിഭാഗങ്ങള്‍ക്ക് ഇതില്‍ ഇളവ് അനുവദിച്ചിട്ടുണ്ട്;

മറുപടി: സമൂഹത്തിലെ സാമ്പത്തികമായി പിന്നാക്കം നില്‍ക്കുന്ന അശരണരും

നിരാലംബരുമായവര്‍ക്ക് ഒരു കൈത്താങ്ങ് എന്ന നിലയ്ക്കാണ് സര്‍ക്കാര്‍ സാമൂഹ്യ

സുരക്ഷാ പെന്‍ഷനുകള്‍ അനുവദിയ്ക്കുന്നത്. സാമൂഹ്യ സുരക്ഷാ പെന്‍ഷനുമായി

ബന്ധപ്പെട്ട് സര്‍ക്കാര്‍ കാലാകാലങ്ങളില്‍ പുറപ്പെടുവിക്കുന്ന ഉത്തരവുകള്‍ക്കും

നിര്‍ദ്ദേശങ്ങള്‍ക്കും വിധേയമായാണ് ഇത്തരത്തില്‍ പെന്‍ഷന്‍ അനുവദിച്ചുവരുന്നത്.

അർഹതപ്പെട്ടവർക്ക് മാത്രം സാമൂഹ്യ സുരക്ഷാ പെൻഷനുകൾ അനുവദിക്കുക എന്നത്

സർക്കാരിൻ്റെ സാമ്പത്തിക ഭദ്രതയ്ക്കും ക്ഷേമപ്രവർത്തനങ്ങളുടെ ഫലപ്രദമായ

നടത്തിപ്പിനും അനിവാര്യമാണ്. നിലവിൽ വാർദ്ധക്യകാല പെൻഷൻ, കർഷക

തൊഴിലാളി പെൻഷൻ, 50 വയസ്സ് കഴിഞ്ഞ അവിവാഹിതകൾക്കുള്ള പെൻഷൻ,

വിധവാ പെൻഷൻ, ഭിന്നശേഷി പെൻഷൻ എന്നിങ്ങനെ അഞ്ചിനം സാമൂഹ്യ സുരക്ഷാ

പെൻഷനുകളാണ്   നൽകിവരുന്നത്. സാമൂഹ്യ സുരക്ഷാ പെൻഷനുള്ള മാനദണ്ഡങ്ങൾ



23.09.2020 ലെ   സ.ഉ.(എം.എസ് )നം.97/2020/ധന ഉത്തരവ് പ്രകാരം

വ്യക്തമാക്കിയിട്ടുണ്ട്. ഏതെങ്കിലും ഒരു വിഭാഗത്തിനു മാത്രമായി ഇതിൽ ഇളവുകൾ

അനുവദിച്ച് നൽകിയിട്ടില്ല.  

(സി)  വീട്ടില്‍ എ.സി. ഉള്ളവരെ പ്രസ്തുത പെന്‍ഷന്‍ നല്‍കുന്നതില്‍ നിന്ന് ഒഴിവാക്കിയിട്ടുണ്ടോ; ചില

പ്രത്യേക രോഗങ്ങള്‍ ഉള്ളവര്‍ക്ക് നാട്ടിലെ സന്നദ്ധ സംഘടനകളും യുവജന സംഘടനകളും ക്ലബുകളും

എ.സി. വാങ്ങി നല്‍കിയതിനാല്‍ പെന്‍ഷനില്‍നിന്ന് പ്രസ്തുത ആള്‍ക്കാരെ ഒഴിവാക്കിയിട്ടുണ്ടോ;

എങ്കില്‍ ഇങ്ങനെയുള്ളവര്‍ക്ക് ഇളവ് നല്‍കാന്‍ ആവശ്യമായ നടപടി സ്വീകരിക്കുമോ?

മറുപടി: സാമൂഹ്യ സുരക്ഷാ പെൻഷൻ അനുവദിക്കുന്നതിനുള്ള മാനദണ്ഡങ്ങൾ

ക്രോഡീകരിച്ച് കൊണ്ടുള്ള 23.09.2020 ലെ സ.ഉ.(എം.എസ് )നമ്പര്‍ 97/2020/ധന

ഉത്തരവ് പ്രകാരം 2000 ചതുരശ്ര അടിയിൽ കൂടുതൽ വിസ്തീർണ്ണമുള്ളതും ആധുനിക

രീതിയിൽ ഫ്ലോറിംഗ് നടത്തിയിട്ടുള്ളതും കോൺക്രീറ്റ് ചെയ്തതുമായ കെട്ടിടങ്ങൾ

ഉള്ളവർ, താമസിക്കുന്ന വീട്ടിൽ എയർ കണ്ടീഷണർ ഉള്ളവർ, കുടുംബത്തിൽ 1000

സി.സി യിൽ കൂടുതൽ എഞ്ചിൻ കപ്പാസിറ്റിയുള്ള എ.സി വാഹനങ്ങൾ ഉള്ളവർ

എന്നിവർ മെച്ചപ്പെട്ട ഭൗതിക സാഹചര്യങ്ങളുള്ളവരുടെ ഗണത്തിൽപ്പെടുന്നതാണ്.

അങ്ങനെയുള്ളവർക്ക് സാമൂഹ്യ സുരക്ഷാ പെൻഷനു അർഹതയില്ല. ഇതിൽ ഒരു

വിഭാഗത്തിനും നിലവിൽ പ്രത്യേകമായി ഇളവുകൾ അനുവദിച്ചിട്ടില്ല. ചില പ്രത്യേക

രോഗങ്ങൾ ഉള്ളവർക്ക് നാട്ടിലെ സന്നദ്ധ സംഘടനകളും യുവജന സംഘടനകളും

ക്ലബുകളും എ.സി. വാങ്ങി നൽകിയതിനാൽ പെൻഷനിൽനിന്ന് ഒഴിവാക്കിയിട്ടുള്ളത്

ഉൾപ്പെടെയുള്ള കാര്യങ്ങൾ പരിഗണിച്ച് മാനദണ്ഡങ്ങൾ പരിഷ്കരിക്കണമോ എന്ന

കാര്യം സർക്കാർ പരിശോധിച്ചു വരുന്നു.

സെക്ഷൻ ഓഫീസർ

